
«Արագ փչացող սննդամթերքի միջազգային փոխադրումների և այդպիսի փոխադրումների համար օգտագործվող հատուկ սարքավորումների մասին» համաձայնագիրը ստորագրվել է 1970 թվականի սեպտեմբերի 1-ին Ժնևում և ուժի մեջ է մտել 1976թ. Նոյեմբերի 21-ին:
Համաձայնագրի նպատակն է ապահովել միջազգային փոխադրումների ընթացքում արագ փչացող բեռների, մասնավորապես՝ սննդամթերքի որակը, բարելավել միջպետական համագործակցությունը արագ փչացող սննդամթերքի փոխադրումների գործընթացում, ինչպես նաև զարգացնել միջազգային առևտուրը: 
Համաձայնագրով սահմանվում են շուտ փչացող բեռների միջազգային փոխադրումների հիմնական պահանջները և փոխադրման պայմանները, ինչպես նաև դրանց փոխադրման համար նախատեսված սարքավորումներին ներկայացվող պահանջները:
Համաձայնագրին միանալը կդյուրացնի արագ փչացող բեռների փոխադրման գործընթացը, հայկական բեռնափոխադրող կազմակերպությունները Հայաստանի Հանրապետության տարածքում հնարավորություն կստանան իրականացնել արագ փչացող բեռներ փոխադրող սարքավորումների համապատասխանության ստուգման գործընթացը և ստանալ համապատասխան նմուշի հավաստագիր:
Համաձայնագրին միանալը կնպաստի հանրապետությունում սննդամթերքի արտադրության ոլորտի զարգացմանը և արտահանումների ծավալների մեծացմանը:
Հիմք ընդունելով «Միջազգային պայմանագրերի մասին» ՀՀ օրենքի 11-րդ հոդվածը՝ ՀՀ էկոնոմիկայի նախարարությունը նպատակահարմար է համարում Համաձայնագրին միանալը։ Նախարարությունը Համաձայնագրին միանում է առանց վերապահումով, հաշվի առնելով այն հանգամանքը, որ տվյալ դեպում Համաձայնագրում գոյություն ունի հստակ կարգավորում վեճերի առաջացման և դրանց կարգավորման վերաբերյալ։ Միևնույն ժամանակ հարկ ենք համարում նշել, որ վերապահումով միանալու դեպքում ևս կարող են առաջանալ ֆինանսական ծախսեր, որոնց չափը հնարավոր չի լինի գնահատել, ուստի ՀՀ էկոնոմիկայի նախարարությունը, որպես իրավասու մարմին նպատակահարմար է գտնում Համաձայնագրին միանալ առանց վերապահման։

